
	1.
	էկոնոմիկայի նախարարությունն 
№ 01/9908-2019 գրություն 

 2019-10-15
	Նախարարությունն առաջարկություններ և առարկություններ չունի։

	
	

	2.
	Ֆինանսների

նախարարություն
№ 01/8-1/16471-2019
գրություն

 2019-10-08

	1. Նախագծի 2-րդ կետի «ա» ենթակետի 6-րդ պարբերությունից հետո առաջարկվում է ավելացնել երեք նոր գործառույթներ, որոնք իրենց բովանդակության մեջ պարունակում են առաջարկությունների ներկայացում: 

Այս կապակցությամբ հայտնում ենք, որ առաջարկությունների ներկայացման վերաբերյալ գործառույթները մեր կարծիքով հանդիսանում են լիազոր մարմնի իրավասությունը, այլ ոչ թե լիազոր մարմնի համակարգում գործող ՊՈԱԿ-ի: Ընդ որում Նախագծից կամ Նախագծին կից հիմնավորումից պարզ չէ, թե ում են ներկայացվելու այդ առաջարկությունները:

2. 2019թ. հայտին առնչվող համառոտագրի մասով 13.12.2018թ. N 05/05.9/42709-18 հանձնարարականի 5-րդ կետին համապատասխան առաջարկվել է Նախարարության համակարգում գործող «Հանրապետական երկրաբանական ֆոնդ» պետական ոչ առևտրային կազմակերպությունը լուծարել և ընդերքի տեղամասերի հաշվառման, հաշվետվությունների ընդունման, հաշվառման մատյանի և օգտակար հանածոների կադաստրի վարման լիազորությունները ներառել Նախարարության համապատասխան ստորաբաժանման գործառույթներում:

Վերոնշյալ հարցի հետ կապված հարկ է նշել, որ ՊՈԱԿ-ների հետագա գործունեության վերաբերյալ ՀՀ կառավարության դիրքորոշումն ամրագրվել է ՀՀ վարչապետի 07․02․2019թ․ N 02/16.8/5096-2019 հանձնարարականին կցված թեմատիկ ամփոփագրում: Մասնավորապես.

ա) ՊՈԱԿ հիմնադրվում է այն դեպքում, երբ պետության, համայնքի կամ ուղղակիորեն հասարակության (կամ նրա առանձին խմբի) կարիքների համար պետք է կազմակերպվեն ծառայություններ, որոնք հիմնադիրը ճանաչել է որպես ոչ առևտրային այն հիմնավորմամբ, որ.
· առևտրային այլընտրանքը բացակայում է (բայց ոչ այն դեպքում, երբ առևտրային այլընտրանքը բացակայում է հիմնադրի գործողության պատճառով),

· կոնկրետ ծառայությունը համարվում է բացառապես հիմնադրի մենաշնորհ և առևտրային այլընտրանքի առաջանալը գնահատվում է աննպատակահարմար,

· այդ ծառայությունները չեն կարող կամ նպատակահարմար չէ կազմակերպել հիմնադրի աշխատակազմի ստորաբաժանումների միջոցով:

Ընդ որում, հիմնադրի որոշմամբ սահմանվում է, որ ՊՈԱԿ-ը կոնկրետ վերոնշյալ ծառայություններից տարբերվող այլ վճարովի ծառայություններ չի կարող մատուցել և չի կարող շահույթ հետապնդել: 

Հաշվի առնելով վերոգրյալը առաջարկում ենք ՊՈԱԿ-ի հետագա գործունեության և գործառույթների ավելացման հարցը դիտարկել թեմատիկ ամփոփագրի պահանջների շրջանակներում վերոնշյալ հանձնարարականի, ինչպես նաև 2019թ. հայտին առնչվող համառոտագրի մասով 13.12.2018թ. N 05/05.9/42709-18 հանձնարարականի 5-րդ կետին համապատասխան:

	1.Ընդունվել է մասամբ:
2. Ընդունվել է ի գիտություն:
	1. Կատարվել է համապատաս​խան փոփոխություն, համաձայն որի նշված առաջարկությունները ներկա​յաց​վում են Լիազոր մարմնի ղեկավարին:

2. «Հանրապետական երկրաբանա​կան ֆոնդ» ՊՈԱԿ-ն իր գործառույթներով և բնույթով միակն է հանրապետությունում։ Հանրապետական երկրաբանական ֆոնդի պահոցում անցած դարի 20-ական թվականներից հավաքագրվել և պահպանվում են հանրապետության  տարածքում  կատարված ընդերքի երկրաբանական ուսումնասիրության  գրեթե բոլոր աշխատանքները: Շուրջ 80 տարիների  ընթացքում ստեղծվել է հզոր տեղեկատվական բազա և ֆոնդին վերապահվել են ինչպես ընդերքի վերաբերյալ տեղեկություն​ների պահպանման, այնպես էլ համակարգման և վերլուծական գործառույթներ: ՊՈԱԿ-ի կողմից տրամադրվող տեղեկատվությունը հիմք է հանդիսանում ոչ միայն Տարածքային կառավարման և  ենթակառուցվածքների նախարա​րութ​յան, այլ նաև մյուս գերատես​չությունների ստորաբաժանումների համար՝ իրականացնելու ընդերք​օգտա​գործ​ման ոլորտին առնչվող իրենց վերապահված գործառույթ​ները։ Այն նաև հսկայական տեղեկատվական բազա է հանդիսանում գիտակրթական հատվածի, ուսանողների, քաղաքացիական հասարակության ներկայացուցիչների, գործարարների և այլ շահառուների համար։


	3. 
	Շրջակա միջավայրի նախարարություն
№ 1/02.1/12673-19 գրություն

 2019-10-07

	Կառավարության որոշման նախագծի 2-րդ կետի «բ» ենթակետի նոր լրացվող «ե)» պարբերությունը խմբագրել՝ «պաշարների» բառից հետո ավելացնել «կամ կանխատեսումային ռեսուրսների» բառերով (հիմք՝ ՀՀ ընդերքի մասին օրենսգրքի 3-րդ հոդվածի 1-ին մասի 11-րդ կետ):


	Ընդունվել է:

	Նախագծում կատարվել է համա​պատասխան փոփոխություն


	4.
	Արդարադատության նախարարություն

№01/27.1/27009-2019

2019-11-28

	1. Նախագծի 1-ին կետի համաձայն՝ նախատեսվում է Հայաստանի Հանրապետության կառավարության 2002 թվականի հոկտեմբերի 31-ի թիվ 1758-Ն որոշման /այսուհետ՝ Որոշում/ մեջ կատարել լրացումներ և փոփոխություններ: Նախագծի 1-ին կետի 1-ին ենթակետով՝ Որոշման 2-րդ կետի «ա» ենթակետի 6-րդ պարբերությունից հետո նախատեսվում են կատարել լրացումներ, որում «Հանրապետական երկրաբանական ֆոնդ» ՊՈԱԿ-ի համար նախատեսվում են գործունեության առարկա և նպատակ սահմանող նոր պարբերություններ, մասնավորապես. «հանքավայրերն ըստ մարզերի, օգտակար հանածոների տեսակների (այդ թվում ստորերկրյա ջրերի) համակարգումը՝ մարզի ներուժի հետագա աճի կամ սահմանափակումների վերաբերյալ առաջարկությունների ներկայացմամբ՝ Լիազոր մարմնի ղեկավարին. 


    ընդերքօգտագործման իրավունքով ծանրաբեռնվածության վերաբերյալ վերլուծության իրականացումը՝ ըստ մարզերի, օգտակար հանածոների տեսակների (այդ թվում՝ ստորերկրյա ջրերի) և դրանց փոփոխությունն ըստ տարիների՝ Լիազոր մարմնի ղեկավարին պաշարների հետագա օգտագործման տրամադրման վերաբերյալ առաջարկությունների ներկայացմամբ.

օգտակար հանածոների պաշարների քանակական շարժի՝ ըստ մարզերի, տարիների, օգտակար հանածոների տեսակների վերլուծումը՝ նոր օգտակար հանածոների պաշարների ուսումնասիրման, կամ արդեն իսկ հաստատված պաշարների շահագործման նպատակահարմարության վերաբերյալ Լիազոր մարմնի ղեկավարին առաջարկությունների ներկայացմամբ, կապված օգտակար հանածոների պաշարների քանակական ծավալների փոփոխության հետ.»: Հարկ է նշել նաև, որ առաջարկվող լրացումներն ու փոփոխությունները լրացուցիչ հիմնավորման կարիք ունեն, քանի որ Որոշման նախաբանում բացակայում է փոփոխություններ և լրացումներ կատարելու իրավական հիմքը: Այդ առումով նախագծի հիմնավորման մեջ նույնպես  անհրաժեշտ է նախատեսել համապատասխան պարզաբանում՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի պահանջների: 

2.Նախագծի 1-ին կետի 1-ին ենթակետի «բ» պարբերությունում «խմբագրությամբ» բառն անհրաժեշտ է փոխարինել «բովանդակությամբ» բառով՝ համաձայն «Նորմատիվ իրավական ակտերի մասին» ՀՀ օրենքի 33-րդ հոդվածի պահանջների: Նույն դիտողությունը վերաբերում է նաև նախագծի 1-ին կետի 2-րդ ենթակետի «բ» պարբերությանը:


3.Նախագծի 1-ին կետի 2-րդ ենթակետի «ա» պարբերության համաձայն Որոշման 2-րդ կետի բ) ենթակետում «դ» պարբերությունը նախատեսում  է շարադրել նոր խմբագրությամբ, մասնավորապես. «դ) հանքավայրի (տեղամասի), հանքերևակման վերաբերյալ լիարժեք տեղեկատվության տրամադրում՝ համաձայն Ձև 1-ի,»: Այդ առումով նախագծի 1-ին կետի 2-րդ ենթակետի «ա» պարբերությունից անհրաժեշտ է հանել «լիարժեք» բառը, քանի որ Ձև 1-ում հստակ սահմանված է ներկայացվող տեղեկությունների ցանկը: Ելնելով վերոնշյալից անհրաժեշտ է խմբագրել նաև Ձև 1-ի վերնագիրը:

Միաժամանակ, «Նորմատիվ իրավական ակտերի մասին» ՀՀ օրենքի 13-րդ հոդվածի պահանջների համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Նորմատիվ իրավական ակտի համապատասխան մասերը հղում են պարունակում այդ հավելվածներին: Այդ առումով նախագծին կից ներկայացվող Ձև 1-ն անհրաժեշտ է ներկայացնել հավելվածի ձևով՝ այդ մասին համապատասխան դրույթ նախատեսելով նախագծի տեքստում: 


4.Նախագծի 2-րդ կետում ,,հրապարակմանը,, բառից առաջ անհրաժեշտ է լրացնել  ,,պաշտոնական,, բառը՝ համաձայն ,,Նորմատիվ իրավական ակտերի մասին,, ՀՀ օրենքի 23-րդ հոդվածի պահանջների:



Միաժամանակ, հայտնում ենք, որ նախագծի ընդունման նպատակահարմարության հարցն անհրաժեշտ է դիտարկել ՀՀ վարչապետի 2019 թվականի փետրվարի 7-ի թիվ 02/16.8/5096-2019 հանձնարարականի համատեքստում:


	1. Ընդունվել է:
2. Ընդունվել է 

3.Ընդունելի է

3. Ընդունվել է
4.Ընդունվել է

Ընդունելի է
	1. Որոշման նախագծի նախաբանում կատարվել է լրացում: 
2. Կատարվել է համապատաս​խան փոփոխություն

3. նախագծի 1-ին կետի 2-րդ ենթակետի «ա» պարբերությունում և Ձև 1-ում  «լիարժեք» բառը փոխարինվել է «ամփոփ» բառով, քանի որ ՊՈԱԿ-ի կողմից ֆոնդում առկա տեղեկատվությունը ըստ պահանջի կարող է ամփոփվել տարբեր տարիների և տարբեր նպատակներով իրականացված աշխատանքների արդյունքները:
3. Նախագծի 2-րդ կետի «ա.» ենթակետում և նախագծին կից առաջարկվող «Ձև 1» բառերը  փոխարինվել են «հավելված» բառով:

4. Կատարվել է համապատաս​խան փոփոխություն

  «Հանրապետական երկրաբանական ֆոնդ» ՊՈԱԿ-ի տնօրինման տակ գտնվող երկրաբանական տեղեկությունների պահպանման ծախսերի մի մասը  (տարեկան շուրջ 16,9 մլն դրամը) ֆինանսավորվում է ՀՀ պետբյուջեից, իսկ մյուս մասը (շուրջ 12 մլն դրամ) ստացվում է փաստաթղթերի տրամադրման ծառայությունների մատուցումից: 

«Հանրապետական երկրաբանական ֆոնդ» ՊՈԱԿ-ը վերազինված է ժամանակակից սարքավորումներով, որոնց պահպանումն ու սպասարկումը պահանջում են լրացուցիչ ծախսեր, որոնք ֆոնդը ամբողջությամբ իրականացնում է իր ծառայություն​ների` արտաբյուջետային միջոցների հաշվին: 

Նախարարության ստորաբաժանում դարձնելու դեպքում ՊՈԱԿ-ի ֆինանսավորման ամբողջ բեռը կծանրանա պետության վրա։  





